
Annotatsiya: Ushbu magolamizda Tibbiy ta’lim yo’nalishida taxsil olayotgan talabalar
uchun “Hayot faoliyati xavfsizligi” fanini o’qitishda grafik organayzerlarni qo’llashning
o’rni va ahamuyati haqida ma’lumotlar berilads.

Kalit so’zlar: empirik, kognitiv, evristik, inversion, kreativ, adaptive, inkluziv.

Annotation: In this article, information is given about the role and importance of using
graphic organizers in teaching the science of "Safety of life activities” for students studying in
the field of medical education.

Key words: empirical, cognitive, heuristic, inversion, creative, adaptive, inclusive.

Respublikamiz mustaqilligi, iqtisodiyotiga mos ijtimoiy - iqtisodiy siyosatni
shakllantirish — zamon talablariga javob beradigan, yuqori malakali kadrlarni
tayyorlash, qayta tayyorlash va ularning malakasini oshirish jarayonlari
samaradorligini ta’'minlovchi kasbiy ta’lim mazmunini takomillashtirishni taqozo
etmoqda. Shu sababli tibbiy ta’lim muassasalarida ham zamonviy ta’lim usullari,
yo’nalishlarini joriy etish hozirgi kunimizning dolzarb vazifalari qatoridadir.

“Hayot faoliyati xavfsizligi” fanini o’qitishda zamonaviy pedagogik
texnologiyalarni, interfaol metodlarni qo’llash, talablarning mavzularni faol
o’zlashtirishlarida samarali ta’sir ko’rsatadi. Hozirda zamonaviy pedagogik
texnologiyalarning turli yo‘nalishlari mavjud bo‘lib, ulardan asosiylari empirik,
kognitiv, evristik, kreativ, inversion, integrativ, adaptiv, inkluziv pedagogik
texnologiyalardir. Bu yo‘nalishlarning asosiy xususiyatlari quyidagicha:

Empirik — sezgi a’zolari orqali bilim olish. Bu texnologiyada asosiy e’tibor sezgi
a’zolarining tabiiy rivojlanganlik imkoniyatlariga tayangan holda bilim berish va ularni
yanada takomillashtirib borishga qaratiladi.

Kognitiv. — atrofdagi olam to‘g‘risidagi bilimlar doirasini kengaytirish
texnologiyasi. U tabaqalashtirilgan (tarkibiy qismlarga ajratib o‘rganish) tafakkurni

shakllantiradi, bilish ehtiyojlarini rivojlantiradi.

Evristik — yo‘naltiruvchi savollar berish yo‘li bilan ta’lim berish lozim. Topqirlik,
faollikni rivojlantirishga xizmat qiluvchi, o‘quv-izlanish ta’lim metodi bo‘lib,
optimallashgan (bir necha variantlardan eng ma’qulini, mosini, muvofig‘ini tanlash)
tafakkurni rivojlantiradi.

Kreativ — tadqiqot xarakteriga ega bo‘lib, talabalarda maqsadga yo‘naltirilgan
ijodiy tafakkurni jadal rivojlantiradi.

Inversion — axborotlarni turli tomondan of‘rganish, o‘rnini almashtirish
xususiyatiga ega bo‘lib, tafakkur (fikrlash) tizimini shakllantiradi.

Integrativ — axborotlarni tashkil qiluvchi cheksiz ko‘p kichik qismlarning o‘zaro
ajralmas bog‘liqligi, ularning yaxlitligi, bir butunligi asosida yagona to‘g‘ri xulosani
aniqlash.

Adaptiv — axborotlarni va ulardan foydalanish jarayonini o‘rganish hamda
o‘rgatish uchun qulaylashtirish va moslashtirish asosida kutilgan natijaga erishish.

Inkluziv — o‘qituvchi bilan talabaning o‘zaro munosabatlarida tenglik asosida
ta’lim-tarbiya jarayonini tashkil qilish.

Ta’limning zamonaviy inovatsion texnologiyasi an’anaviy ta’lim
texnologiyalaridan quyidagilarga ko‘ra farq qiladi: «Mashg‘ulotning asosiy maqsadi —
tafakkur jarayonini tashkil etishdir, bilim ko‘nikma, malakalar — o*quvchi faoliyatining
mahsuli sifatida vujudga keladi. Tafakkur jarayonining quvvati bilimlar quvvatidan
yugqori turib, u shaxsning 0‘z-o‘zini rivojlantirish unsuri tarzida namoyon bo‘ladi, ijodiy
izlanishning natijasi kabi, mazkur jarayonning o‘zi ham o‘ta muhim bo‘lib, aynan u
o‘qituvchi va o‘quvchining ijodkorlik quvonchiga, yangilik olishga ilhomlantiradi,
mustaqil izlanish va ijodiy faoliyatni tashkil etishga undaydi. «O‘qituvchi faoliyat
algoritmini yaratadi. Bu esa, o‘z navbatida, ijodiy tafakkur jarayonini, amaliy, shaxsiy
fikrlashni, olamni inson tomonidan har tomonlama, qoniqarli idrok etilishini
ta’minlaydi. «O‘quvchining sub’ektivligi amalga oshadi: bilish wusulini mustaqil
belgilash, muammo yechimini topishda o‘z dunyoqarashi, tafakkur tarzidan kelib
chiqish, xato qilish huquqiga egalik ta’minlanadi. Bunday mashg‘ulotlarning asosiy
qoidasi: «o‘zing bilgancha bajar, o’z layoqating, qiziqishlaring va shaxsiy tajribangga
asoslan, o’z xatoingni o‘zing tuzat» kabi ko‘rsatmalarda o°z ifodasini topadi.

An’anaviy ta’lim texnologiyasiga asoslangan mashg‘ulotlar esa aksincha «xuddi
men kabi yoki mendan yaxshiroq bajar» qoidasiga muofiq tashkillashtirilar edi.
«Muammoli va shaxsiy vaziyatlar, istesnosiz tahlil hamda qarshiliklarni yengishga
asoslanganligi tufayli o‘quvchining borlig‘ini namoyon qiladi, u nimalarnidir bilgani
holda bilimlari to‘liq emasligi, o‘z shaxsiy tajribasiga asoslanishi lozimligini anglaydi.
Mustaqil fikrni bildirishga bo‘lgan ehtiyojni, ta’limga nisbatan rag‘batni his qiladi.
O‘qituvchi va o‘quvchi o‘rtasida balki shunchaki an’anaviy o‘zaro aloqadorlik emas,
balki hamkorlik munosabati o‘rnatiladi. O‘qituvchi o‘quvchilar bilan birga bilish
faoliyatida ishtirok etadi, topshiriqlarni bajaradi. Odatdagi, ko‘nikib qolingan

tushuntirishlar o‘rnini o‘zaro hamkorlik egallaydi. «Zarur ma’lumotlarni o‘qituvchi oz-

ozdan berib boradi. Bunda o‘quvchilarning mustaqil fikrlashlari uchun imkoniyat
qoldirishga e’tibor qilinadi. «ljodiy izlanuvchanlik faoliyati kichik guruhlarda amalga
oshiriladi. Izlanish natijalari sinf o‘quvchilarining barchasiga ma’lum qilinadi, barcha
yangi bilimlarni egallashi uchun sharoit yaratiladi. Jamoada shaxsning o‘z o‘rni
borligini anglash, tengdoshlarining o‘ziga xos xususiyatlarini hurmat qilish tuyg‘ulari
shakllanadi. «An’anaviy ta’limda tashqaridan kuzatilgan shaxsiy faoliyatini quyi
darajada baholash hodisasi ro‘y bermaydi, shu bois ijobiy g‘oyalarga tayangan holda
ishlash mubhiti qaror topadi. Bu esa o‘quvchida ta’lim olishga rag‘bat uyg‘otibgina
qolmay, unda bilim olish, bu yo‘lda tinimsiz izlanish, mehnat qilish zarurligini anglay
olish layoqatini shakllantiradi.Shaxsga yo‘naltirilgan ta’lim texnologiyasini qo‘llashga
qadar hamda undan keyin o‘quvchilarning kasbiy faoliyati va o‘z o‘rnilarini anglashga
oid tasavvurlari o‘rganilgan vaqtda wularning quyidagi tasavvurlarga egaliklari
aniqlandi: nazorat darajasi, anglangan nazorat, kasbiy faollikni erishilgan yutuqlarning
omili sifatida qabul qilish, o‘z-o0‘ziga ishonch, tushuntirish uslubi, ta’lim olish usullari va
boshqalar.

Demak, ta’lim har bir o‘quvchining qiziqishi va bilish qobiliyatining o‘quv
faoliyatini tashkil etish jarayonida namoyon qilish imkoniyatini yarata olishi zarur. Bu
holat o‘quvchining bilish ob’ekti va predmeti bo‘lgan shaxsiy xususiyatlarini aniqlash
asosida, uning shaxs sifatida rivojlanishini va o‘z-o‘zini rivojlantirishini ta’minlaydi.

Shunday qilib, pedagog-o‘qituvchilarning zamonaviy  pedagogik  tex-
nologiyalarning mohiyatidan xabardorliklari hamda ularni ta’lim jarayonida samarali
qo‘llay olishlari, shuningdek, didaktik va metodik masalalarning o‘z yechimlarini topishi
kadrlar tayyorlash milliy modelini ro‘yobga chiqarishning muhim bosqichidir. Zero,
pedagog-o‘qituvchi qo‘lida bilimga chanqoq talabalar, fan mazmuniga mos dastur,
qo‘llanma, darsliklar mavjud bo‘lsa, u didaktik va metodik jarayonni muvaffaqiyatli
amalga oshirish uchun bilim faoliyatini tashkiliy shakllaridan samarali foydalanib,
zamonaviy pedagogik texnologiyalarni izchil va ketma-ket amaliyotga joriy etishi
mumkin. Shu boisdan pedagog-o‘qituvchi maho-ratiga ko‘p narsa bog‘liq:

1. Pedagog-o‘qituvchi davlat ijtimoiy buyurtmasiga mos keladigan ta’lim-
tarbiya maqsadini aniq belgilashi kerakki, natijada ma’lum vaqt ichida unga erishishni
ta’'minlaydigan didaktik jarayonni tuzish va joriy etish to‘g‘risida xulosa qila bilsin.

2. Pedagog-o‘qituvchi pedagogik tizimda belgilangan maqsadga to‘g‘ri
keladigan o‘quv-tarbiyaviy jarayon mazmunini o‘quv dasturi bo*yicha chuqur egallashi,
muntazam ravishda o’z pedagogik mahoratini ilmiy-texnikaviy taraqqiyot va pedagogik
texnologiyalar talablariga mos holda, mustaqil ravishda kengaytirib borishi zarur.

3. Pedagog-o‘qituvchi pedagogik tizimning tarkibiy elementi sifatida didaktik
jarayonni amalga oshirish bilan tanish bo‘lishi kerak: bu — jadallashtirish va tabiatan
monandlik talabidir. Jadallashtirish didaktik masalalarni ma’lum vaqt doirasida
birmuncha tez va yuqori saviyada hal eta oladigan didaktik jarayon qo‘llanilishini talab

etadi. Ta’lim va tarbiyaga bu talabni aniqlab beruvchi omil — talabalarning muayyan

faoliyatni of‘zlashtirish tezligi hisoblanadi. Ikkinchisi o‘quv-tarbiyaviy jarayonni
shunday tashkil etishga asoslanganki, bunda mumkin qadar talabalarning keng doirada
tajriba egallashiga imkon tug‘diradigan va ular-ning aqliy malakasini rivojlantira
oladigan mexanizm vujudga kelsin. Bu talabalarning o‘qishga bo‘lgan xohishi, istagi,
o‘quv mehnatiga munosabatida namoyon bo‘ladi.

4. Pedagog-o‘qituvchi didaktik jarayonni amalga oshirishda o‘qitishning
samarali shakllaridan foydalana olishi kerak. O‘qitishning tashkiliy shakllari to‘g‘ri
tanlanishi pedagogik tizim elementlarining ma’lum qonuniyati asosida bir-biri bilan
bog‘liq ekanligini bildiradi. Bu bog‘lanishlardan foydalanish va eng maqbul bo‘lgan
tashkiliy shakllarni topish ta’limda rasmiyatchilikni yo‘qotishga yo‘l ochadi.

5. Pedagog-o‘qituvchi pedagogik tizimning ishtirokchisi bo‘lgan talabaning
ta’lim mazmuni va tarbiya ta’sirini qay darajada egallayotganligini eng maqbul usullar
yordamida doimo nazorat qilib borishi lozim. Bu to‘g‘rida olingan axborotlar esa,
pedagogik tizimni maqgsadga muvofiq tarzda boshqarish imkoniyatini beradi yoki
tizimdagi qaysi elementning mazmuniga tuzatish kiritish kerakligini aniqlaydi.

Shunday qilib, pedagogikaga xos bo‘lgan zamonaviy pedagogik tex-nologiyalar
jarayonini amaliyotga tatbiq qilishda pedagog-o‘qituvchi mahoratining ba’zi qgirralari
to‘g‘risida to‘xtaldik. Pedagogik texnologiyalarning ilmiy xarakterdaligiga e’tibor
qaratgan holda, uning amaliy yo‘nalishga xosligini, uni aniq masalalarni hal qilishda

qo‘llash mumkinligini e’tirof etish kerak.

